
Cumedgia d'Origen: «II
maestro e Margherita»

Scuol In be nouv eivnas giovan quatter
actuors dal Festival cultural Origen in
47 divers lös in Grischun ed ill'ulteriura
Svizra our il liber la cumedgia «Maestro
e Margherita». A Scuol hana giovä d'in-
cuort in Plaz davant il museum re-
giunal. Bundant tschinquanta persu-
nas han giodü in lündeschdi saira a
Scuol la cumedgia da 1'Origen sponsuri-
sä da las Ouvras Electricas d'Engiadina
e dat a la fin ün grond applaus a tuots.
toc davart il maestro e Margherita as ba-
sa sül roman da Michail Bulgakov e gio-
va illa Russia i'l temp da Stalin. Il toc sa-
tiric quinta da la vita a Moskau da quel
temp, culla bürocrazia sovjetica e cun
ün stadi chi laiva avair la controlla tota-
la. Il redschissur dal toc, Fabrizio Pestil-
li, giova il toc insembel cun Heike Möh-
len, David Labanca e'l musicist Antonio
Ghezzani. (anr/fa)


